
Vers la fin d’ 6utobre 1889 li felibre de Paris me demanderon de ié faire un pichot article per
soun journalet Lou Viro-souleu.

Lou ceéu ero clar, plouvinavo e, tout en m’ enanant dou cafe Voultari a Billancourt, en pensant a
Bello-Gardo, en m’arrestant d’un bé de gaz a |’ autre, escriguere Lis Oulivado, un de mi plus car
souveni de jouinesso. Lou lendeman que lou Viro-souleu fugué pareigu, recaupére dos letro: uno de
Frederi Mistral, I’ autre d’ Anfos Daudet. L ou premié me benastrugavo, lou segound me cridavo:
«Salude lou pouéto dis éulivado e lou pregue de veni me véire vers li des ouro déu matin lou
dimenche.»

Oh! li santi fernisoun que me courreguéron dins tout moun estre! Anfos Daudet, I'un di premié
letru de Franco, me felicitavo ansin, en bello e bono lengo prouvencalo? Mai aor...

Oh! s'aviéu agu besoun de rén coume lou sariéu ana veire lou premié dimenche!

Mai ere gus, plus gus qu’'un divéndre en plueio, e, toujour emé I’ espéer que lou béu tems
vendrié, li dimenche s'amoulounéron lisun sus lis autre, sens qu’ ausesse ana véire lou mestre.

Un an s'escoulé, mai dins aquel an souto lis alenado que m’eron vengudo de Maiano e de la
carriero Bellechasse, escriguére encaro quauqui tros de proso, e, causo vertadieramen curiouso, a
chasgue tros que pareissié, lou lendeman ere segur de recebre dos letro, uno de Daudet, I’ autro de
Mistral.

Es que, se dounavon lou mot ?

Dansave de bonur e dins moun oustau se trachelavo!

Erian aro, au mes de desembre 1890, ma femo éro malauto, couchado dins soun lié. Devian de
rendo d’ oustau, devian au boulangié, au marchand de fartaio, em’ aco ges de travai, gaire d’ espér de
n’en trouba, em’ aco que li vestimen gausi risien de pertout, em'aco que li soulié petavon, e fasié un
téms negre, lagnous, carga d’ 6urizount neblous d’ ounte, coume d’ aguio, esquihavo un biset que
VOUS penetravo enjusgu’is os !

- Femo, quant i’a d’ argent dins |’ oustau ? diguére un matin.

- Regardo, moun ami, lou porto-dardeno es sus la taulo de niue.

L ou prenguere e countere...

Aco’stout ?

-N’i’apas mai.

- M’envau, te...

- Vas veire moussu Daudet ?

- Oi, lou vau veire, m’ esperarés enjusqu’ a migjour.

- Bonjour papa me fagué ma jouino drolo en se fretant lisiue, t’ envas ?

- Oi ma chatouneto... m’ envau.





